
					এই পাতাটির মুদ্রণ সংশোধন করা প্রয়োজন। 
সাময়িক সারসংগ্ৰহ AYISd
দেবতা- সেই দেবত্ব হইতে তাহদের তিলমাত্র স্বলন না হয় এজন্য আমাদের সম্পাদক সম্প্রদায় দিবারাত্ৰি সজাগ হইয়া আছেন। তঁহাদের মতে আমরাও দেবতা, কিন্তু আমরা ভূতপূর্ব দেবতা- আমাদের পিতামহগণ দেবতা ছিলেন, অতএব এক্ষণে আমরা বিশ্রাম করিতে পারি।-- আমাদের নিকট কাহারো কিছু প্ৰত্যাশা করিবার আবশ্যক নাই। গর্ব করিবার বেলায় অতীত কালকে লইয়া গর্ব করিব, এবং লাঞ্ছনা করিবার বেলায় পরকে লাঞ্ছনা করিব, এবং নিজেদের জড়ত্ব ও অক্ষমতাকে নির্লজভাবে সর্বসমক্ষে বক্ষে তুলিয়া লইয়া তাহাকে মেহাশ্ৰমজলে অভিষিক্ত করিয়া দিব- অহংকার করিব অথচ আত্মোন্নতির চেষ্টা করিব না, অভিমান করিতে ধনুত অপমানের প্রতিকার করব না, এইরূপ অদ্ভুত আচরণকে আমরা দেশহিতৈবিতা
a छ् ।
কুকুরের প্রতি মুগুর
পাশাবতা সকল দেশেই আছে- কেবল তাহা নানাপ্রকার শাসনে সংযত হইয়া থাকে। ভারতবষীয়ের সহিত ব্যবহারে অনেক ইংরাজের পশুত্ব যে স্মৃর্তি প্ৰাপ্ত হয় তাহার প্রধান কারণ, ভারতবর্ষের দিক হইতে তাহদের পক্ষে কোনো প্রকার শাসন নাই। সেইজন্য তাহদের আদিম প্রবৃত্তি, তাহাদের স্বাভাবিক রূঢ়তা নিয়া আত্মপ্রকাশ করে। যুরোপের বাহিরে আফ্রিকা আমেরিকা অস্ট্রেলিয়ায় ভ্ৰমণ অথবা উপনিবেশ স্থাপনকালে যুরোপীয়েরা আজ অনিয়ন্ত্রিত বর্বরতার সহস্ৰ পরিচয় দিয়া থাকে। নাইট্র নামক এক ইংরাজ ভ্ৰমণকারী অল্পদিন হইল কাশ্মীর ও তাহার উত্তরofêts CMG TEAN <refRCSsFZ- GÅR <fèF “where three empires meet” rifars gros ভ্রমণবৃত্তান্ত রচনা করিয়াছে, তাহাতে স্বজাতি সম্বন্ধে ইংরাজের অপরিমেয় অন্ধ অহংকার, এবং দেশীয়দের প্রতি তাহার অত্যুগ্র অশিষ্ট ঔদ্ধত্য পদে পদে প্রকাশ পাইতেছে। ইংরাজ ভ্ৰমণকারীদের অনেক গ্রন্থেই ইহা দেখিতে পাওয়া যায়। যদি ইংরাজকে উচ্চতর মনুষ্যত্বের পথে রক্ষা করিতে হয়, যদি তাহার অন্তনিহিত পাশাবতাকে প্রশ্ৰয় না দিয়া দমন করা আবশ্যক বোধ করা- তবে কাদিয়া, অভিমান করিয়া গভর্নমেন্টের দোহাই পাড়িয়া তাহা কদাচ হইবে না। বল ব্যতীত পশুত্বের প্রতিষেধক আর কিছুই নাই। আমরা যখন অপমান কিছুতেই সহ্য করিব না, অন্যায় প্ৰতিকারের জন্য যখন প্ৰাণ দিতে কুষ্ঠিত হইব না। তখন ইংরাজ আপনি পাশাবতাকে শৃঙ্খলিত করিয়া রাখিবে এবং আমাদিগকে সম্মান করিতে শিখিবে।
}cאוףס छं s७०२
ইংলন্ডে ও ভারতবর্ষে সমকালীন সিবিল সর্বিস পরীক্ষা
হাউস অফ কমন্স সভার অর্ডার-বুকে ভারতবর্ষে ও ইংলন্ডে একই সময়ে সিবিল সর্বিস পরীক্ষা প্রচলন সম্বন্ধে দাদাভাই নওরোজি –কর্তৃক নিম্নলিখিত মোশনের বিজ্ঞাপন বাহির হইয়াছে। এক্ষণে সাধারণ ভারতবাসীর নিকট নিবেদন, তাহারা এ সম্বন্ধে প্রচুর স্বাক্ষরসমেত বহুল আবেদনপত্ৰ শ্ৰীযুক্ত দাদাভাই নওরোজির যোগে পার্লামেন্টে প্রেরণ করিলে কার্যসিদ্ধির সম্ভাবনা আছে।
মোশনের বিজ্ঞাপন
মিস্টাের নওরোজি- সিবিল সর্কিস (ইন্ডিয়া) (ইংলন্ডে এবং ভারতবর্ষে সমকালীন প্রকাশ্য পরীক্ষা)- যে, এই সভার মতে ব্রিটিশ প্ৰতাপের স্থায়িত্ব এবং ভারতবাসীর রাজভক্তি,

		 এই পাতা শেষ সম্পাদিত হয়েছে ১২:২৭টার সময়, ২৩ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

